
SARDUS E SIGURUS  

Totu prontu in sa Palestra scolàstica de Bia Lussu, po sa faina, a indonu, de screening, ca at a inghitzai 

cras a mengianu a oras de is 8.30 e at a sighiri fintzas a domìnigu.  

Calincunu inditu de importu:  

Pigai sa tèssera sanitària e su nùmeru de cellulari. Su nùmeru de telèfunu serbit po arriciri sa 

password, po podi biri su resultau de su test. In s'ora afatantis a su tamponi, consillaus de castiai de 

tanti in tanti su cellulari poita, chi seis positivus, si tzerriant da unu nùmeru chentza de nòmini de 

s'ATS, po fai su tamponi molecolari.  

 Biu ca is test s'ant a fai in duas diis e in unu tempu mannu (H 8.30-13, 14-17.45), si cunsillat de 

scioberai is oràrius aundi s'amuntonamentu podit essi prus pagu. Custu po spreviai filas ca non serbint 

e amuntonamentus dannàrgius, mancai su test at a essi lestru meda, biu ca ci funt 8 postatzionis. 

